
RIZOLUZZJONI DWAR REVIZJONI PARZJALI TAL-PJAN TA’ STRUTTURA

GĦALL-GZEJJER MALTIN (KONT.)

  THE CHAIRMAN (Onor. George Pullicino, Ministru għall-Affarijiet Rurali u Ambjent):  Illum se nkomplu niddiskutu r-riżoluzzjoni għar-rigward tar-reviżjoni parzjali ta’ pjan ta’ struttura għal dak li għandu x’jaqsam ma’ designation ta’ art għall-użu ta’ micro-enterprise u industriji żgħar.  Jien se nipproponi emendi kemm fid-dawl tad-diskussjoni tat-tieni laqgħa kif ukoll minħabba li dehrilna li jkun aħjar li nagħmlu ċerti inserts sabiex jiġu ċċarati aktar l-affarijiet.  
Se naqra l-emendi:  

Nipproponi li l-Kamra tapprova l-emendi sussegwenti għar-riżoluzzjoni dwar l-approvazzjoni ta’ reviżjoni parzjali tal-Pjan ta’ Struttura għall-Gżejjer Maltin:

(1) Fit-tieni paragrafu taħt (a) fl-ewwel paġna ibdel il-kliem “The Planning Authority will give the favourable consideration to the development of industrial sites”  bil-kliem “The Planning Authority will only give favourable consideration to the development of the industrial sites”. u
Daħħal din is-sentenza fl-aħħar tal-paragrafu “Applications for industrial development on land outside the development zone not designated as such in the Temporary Provisions Scheme, through a comprehensive topic study or in the relevant Local Plan will not be permitted.”.
(2) Wara l-kliem “of the relevant Local Plans” fit-tieni paragrafu taħt (a) fl-ewwel paġna daħħal dan li ġej:

“(a1)  Ħassar il-kliem tal-paragrafu 10.15 tal-Pjan ta’ Struttura
“There is already a strong demand for proper premises for small service industry uses, which are currently characterised as “garage businesses” because they tend to locate in such premises, often in or near residential areas.  Not only are the premises substandard and inefficient from the point of view of the user, but also the use frequently has a deleterious environmental effect on adjacent users.  They do however provide valuable local services and have low overhead costs.”

“u ssostitwixxi paragrafu 10.15 tal-Pjan ta’ Struttura b’dan li ġej:

“There is already a strong demand for proper premises for Micro-enterprises, which are currently characterized as “garage industries” because they tend to locate in such in such premises, often in or near residential areas.  Not only are the premises substandard and inefficient from the point of view of the user, but also the use frequently has a deleterious environmental effect on adjacent users.  They do however provide valuable local services and have low overhead costs.  The development of Micro-enterprise Parks will facilitate the formation of new industrial activety, guide it towards the appropriate locations and encourage growth of the sector in a quality environment.  It will also facilitate the relocation of existing firms, which are having a deleterious environmental impact on adjoining residential users.  Provision of these enterprises at locations within the development zone away from these parks will be discouraged, unless the proposed micro-enterprise activity is compatible with adjoining uses in terms of scale of activity and environmental impacts generated.  Provision of these enterprises at locations outside the development zone away from these parks will be prohibited.”.
(3) Wara l-kliem “to be taken into account in the Structure Plan review” fit-tieni paragrafu taħt (b) fit-tieni paġna daħħal dan li ġej:
“(b1)  In terms of effective land use distribution, Structure Plan analysis concluded that with one exception (para. 8.4 and Policy HOU 5), land for the development of new housing and ancillary facilities outside existing built-up areas should be dispersed in the locations given in the Temporary Provisions schemes rather than concentrated on one or more major sites.  Accordingly, the Structure Plan confirms the location of the Temporary Provisions schemes.”. 
u ssostitwixxi paragrafu 6.6 tal-Pjan ta’ Struttura b’dan li ġej:  
In terms of effective land use distribution, Structure Plan analysis concluded that with one exception (para. 8.4 and Policy HOU 5), land for the development of new housing and ancillary facilities outside existing built-up areas should be dispersed in the locations given in the Temporary Provisions schemes rather than concentrated on one or more major sites.  There may, on occasion, be the need, identified through a comprehensive topic study or through a Local Plan, to adjust the boundaries of the Temporary Provisions schemes and to designate new land for a specific use outside the established development boundaries, to accomodate uses which cannot be reasonably located on land already allocated for development.  Such boundary changes and land designations should only take place within the context of a review of the Structure Plan, which may be comprehensive or partial (considering a single or a limited range of topics), since this enables regard to be had to the range of considerations which must be taken into account in such a change.”. 
Fi kliem sempliċi, biex nispjega, li qiegħed isir hawnhekk huwa li mhux qed nagħmlu biss emenda għal policy paragragh tal-pjan ta’ struttura imma qed issir ukoll emenda fil-justification ta’ l-istess policy.  Għalmin huwa midħla tal-pjan ta’ struttura nafu li jkollok a policy statement imbagħad ikun hemm justification ta’ dak il-policy statement.  U hawnhekk qegħdin nipproponu:    
u inkludi din it-tifsira ta’ Micro-Enterprise Park mal-Glossary tal-Pjan ta’ Struttura
“Micro-enterprise Park:  A serviced site to provide adequate facilities primarily for the accomodation of micro-enterprises, defined as firms that employ less than ten persons and for other small enterprises.”.

(4)  Ħassar il-kliem “Nipproponi wkoll li s-siti 1 sa 7, indikati aktar l-isfel u indikati fuq il-mapep murija fl-Appendiċi A, jiġu allokati bħala żoni ta’ żvilupp għal industrija ta’ daqs żgħir u medju u suġġetti għall-kundizzjonijiet kollha relevanti għal dawn is-seba’ siti kif jidhru fl-“SME SITE SELECTION EXERCISE 2004” kif ukoll kundizzjonijiet oħra imposti fil-kuntratt mal-gvern”  tat-tielet paragrafu fit-tieni paġna.”.
Hawnhekk qed inħassru paragrafu tar-riżoluzzjoni oriġinali.  Jiġifieri qegħdin inħassru dan il-paragrafu li kien indikat hawnhekk.  In kwantu ta’ kontenut m’aħniex inbiddlu l-lista għalkemm jien informat mill-Onor. Edwin Vassallo li ġie kkomunikat lilu li hemm sidien oħra li possibbilment jidħlu għal dan il-kuntratt.  Għalkemm teknikament sakemm immorru fil-Kamra jistgħu jonqsu jew jiżdiedu m’hemmx diffikulta sakemm jikkonsentixxu għall-kuntratt imma s’issa r-riżoluzzjoni kif inhi hija għal sitt siti.  
Mela sabiex nagħmel l-affarijiet b’mod sempliċi kemm jista’ jkun, bażikament l-erba’ emendi li qed jitressqu, tnejn huma emendi tal-justification tal-pjan ta’ struttura, waħda hija addenda fejn qegħdin inżidu t-tifsira tal-pjan ta’ xi tfisser micro-enterprise park u r-raba’ waħda qed tħassar il-paragrafu li semmejt fir-riżoluzzjoni oriġinali.  Biex nispjega daqsxejn tajjeb ukoll li ngħid li l-gvern sab diffikulta` fid-definizzjoni kif kienet oriġinarjament fl-SME micro-enterprise site selection exercise 2004 kif approvat mill-MEPA.  In kwantu tad-definizzjoni kif kienet, kienet qiegħda tasal biss sa “employ less than ten persons” u aħna deherilna li kieku kellu jsir hekk ​ - għalkemm bħala prinċipju naqblu li dak huwa dak li tfisser - konna se niġu f’pożizzjoni li jekk, per eżempju, tidħol kumpannija u llum tidħol u timpjega disa’ imbagħad eventwalment tiġi u timpjega tnejn oħra jista’ jkollok il-kwestjoni li qiegħed timpjega 11 minflok 10.  Allura mxejna mal-proċeduri tal-liġi u tlabt liċ-chairman tal-MEPA biex permess tal-bord jagħmel emenda fejn fiha bażikament jiżdiedu l-kliem “and for other small enterprises”  wara l-kliem “less than 10 persons” biex nagħtu dik il-flessibbilta` li hemm bżonn, li jekk ikunu jimpjegaw 11 jew 12 ma jkollokx lil xi ħadd jgħid li dawn m’humiex għall-iskop oriġinali tagħha.  Għalhekk qed inpoġġi fuq il-mejda tal-Kumitat il-planning position statement li għamilt fil-vesti tiegħi ta’ Ministru għall-Affarijiet Rurali u l-Ambjent u bgħattha liċ-chairman tal-MEPA u li jien informat li ġiet approvata nhar il-Ħamis li għadda fil-bord tal-MEPA.
Ħaġa oħra li nixtieq ngħid hija li hemm qbil ma’ l-Oppożizzjoni li din ir-riżoluzzjoni tiġi diskussa possibbilment mil-lum, pero`  peress li ġie maqbul li niltaqgħu llum fil-ħin ta’ l-4:00 p.m se tibda tiġi diskussa minn għada.  It-terminu ta’ kemm il-Kamra se tiddedika ħin fuq is-suġġett għad irridu narawh imma rrid nagħmilha ċara li min-naħa tal-gvern irridu li din ir-riżoluzzjoni tiġi deċiża mill-Parlament qabel ma jaġġorna għall-vaganzi tas-sajf.
  ONOR. RODERICK GALDES:  Xtaqt nistaqsi fid-dawl li bħalissa għaddejjin bir-reviżjoni tal-pjan ta’ struttura kif din ir-reviżjoni parzjali ttellgħet issa u ma stennejnix li l-proċess jitkompla sakemm ma jiġi ffinalizzat fix-xhur li ġejjin.
  THE CHAIRMAN:  Ir-raġuni hija li bħal kull ħaġa oħra fil-ħajja taħseb li l-affarijiet se jiġru f’perijodu iqsar, ma ridnix li nibqgħu nistennew sakemm inlestu l-pjan sħiħ.  Fuq kollox fil-liġi hemm diġa` il-formola ta’ kif tista’ tagħmel reviżjoni tal-pjan ta’ struttura u qegħdin nutilizzaw il-poteri li tagħti l-liġi.

  ONOR. RODERICK GALDES:  Pero` fir-reviżjoni din il-klawsola ġdida li se ddaħħal se tibqa’ fir-reviżjoni tal-pjan il-ġdid?  Se tiġi nkorporata kif inhi llum?

  THE CHAIRMAN:  Se tiġi nkorporata kif inhi imma ma rrid bl-ebda mod norbot b’din ir-reviżjoni dak li se jiġi wara.  Qed norbtu dak li qed nipproponu li jiġri llum, jiġifieri pjan ta’ struttura eventwalment fih innifsu b’mod sħiħ irid jerġa’ jiġi anke quddiem dan il-Kumitat imbagħad ikun dan il-Kumitat li jista’ inaqqas jew iżid hu stess.  Il-proposta min-naħa tal-gvern hija li nagħmlu l-emenda għar-reviżjoni issa skond il-poteri mogħtija lilna bil-liġi, eventwalment titlesta r-reviżjoni sħiħa tal-pjan ta’ struttura, liema pjan ta’ reviżjoni jiġi wkoll quddiem dan il-Kumitat għad-diskussjoni.
  ONOR. RODERICK GALDES:  Issa bħala gvern x’deadlines għandu jew inkella xi żmien għandu biex ir-reviżjoni tal-pjan ta’ struttura jkun lest?

  THE CHAIRMAN:  M’għandix it-timetable quddiemi imma minn dak li niftakar, huwa maħsub li r-reviżjoni ta’ pjan ta’ struttura huwa maħsub li li sa għeluq din is-sena jkun tlesta l-abbozz sħiħ.  Kif nafu tlestew is-16-il topic paper, kull topic paper ħarġet għall-public consultation u dan huwa l-proċess li hemm.  Jien m’għandix diffikulta` jekk hawn xi uffiċjali tal-MEPA li forsi għandhom it-timetable aħjar minni fil-mument imma jekk fil-każ inkun nista’ ngħaddiha jew inkella xi ħadd mill-uffiċjali jista’ jgħaddiha.
  IS-SUR JOSEPH GAUCI (Team Manager Strategy Plan):  Sur President, aħna marbutin li l-pjan ta’ struttura jrid jgħaddi mill-proċessi kollha sa Lulju ta’ l-2006.  Issa l-abbozz qed jiġi mħejji bħalissa u qed nimmiraw li sa l-aħħar tas-sena, kif qal il-ministru, inkunu lestejna l-abbozz għall-konsultazzjoni pubblika għar-rigward tat-tielet fażi, Jiġifieri jkun hemm il-policies bil-justifications tagħhom.  
  ONOR. RODERICK GALDES:  Sur President, ġaladarba ħafna mill-pjani lokali għadhom ma ġewx approvati minnek bħala Ministru, taħseb li din il-klawsola se tikkundizzjona dawk il-pjani lokali li għadhom ma ġewx approvati bħalissa?  Għaliex dawn legalment għalkemm pjan lokali qatt ma jista’ ikollu dik l-istronghold fuq l-ippjanar pero` xorta sal-lum għad hemm ħafna inċertezzi f’dak li għandu x’jaqsam mal-pjani lokali għaliex ħafna minnhom għadhom ma ġewx approvati.  L-aħħar wieħed li ħareġ għadu fil-fażi tal-konsultazzjoni pero` l-oħrajn ilhom li saru u tlestew għal diversi snin, jiġifieri wasal iż-żmien li tittieħed deċiżjoni formali.

  THE CHAIRMAN:  Tajjeb li ngħidu li fil-ġerarkija ta’ l-ippjanar f’pajjiżna għandek il-pjan ta’ struttura u mbagħad għandek il-pjani lokali.  Jiġifieri jekk hawnhekk qed nagħmlu emendi għall-pjan ta’ struttura dak ifisser li dak li se ninserixxu fil-pjan ta’ struttura għandu aktar importanza u jorbot il-pjan lokali.  Naħseb li d-diskussjoni wieħed irid jifhimha li qed tiġi ndirizzata biex inbiddlu l-pjan ta’ struttura u allura bl-ebda mod il-pjani lokali ma jippreġudikaw il-pjan ta’ struttura imma jekk xejn huwa l-kontra.

Il-proċess ta’ l-approvazzjoni tal-pjani lokali huwa proċess li għadu għaddej.  Il-gvern kif kelli opportunita` ngħid fil-Kamra m’huwiex intiż li b’xi mod jaslu għandu l-pjani lokali u jagħmel ir-rubber stamping tagħhom imma qegħdin nidħlu fil-fond tal-partijiet kollha rilevanti mhux biss in kwantu tal-pjanti għax il-poplu Malti b’mod ġenerali jaħseb li l-pjan ta’ struttura u l-pjani lokali huma sempliċement kważi l-periferija ta’ l-iskemi ta’ l-iżvilupp, iz-zona ta’ l-iżvilupp, mentri jidhrilna li bħala gvern għandna nidħlu biex naraw anke l-policies kollha li hemm fil-pjani lokali, l-impatt tagħhom u rridu nifhmu wkoll li dan qed isir abbażi tad-drittijiet mogħtija lill-gvern fl-emendi li għaddew minn dan il-parlament in kwantu ta’ l-att dwar l-ippjanar ta’ l-iżvilupp.

  ONOR. RODERICK GALDES:  Pero` jibqa’ l-fatt ukoll li minkejja li dawn is-sites issa se jidħlu wkoll fil-pjan ta’ struttura wkoll u jiġu nkorporati fil-pjan lokali se jinqabeż il-proċess ta’ konsultazzjoni pubblika li s-soltu jsir u n-nies jiġu nformati bih fil-fażi tal-pjani lokali.   Hemm konsultazzjoni pubblika fuq dawn is-sites, pero` differenti l-consultation phase li saret mal-pjan lokali.  Id-differenza kienet li fil-pjan lokali n-nies tal-MEPA jinżlu quddiem in-nies u jispjegawlhom il-proċess kollu nvolut u dawn sempliċement naħseb ġew ippubblikati u l-MEPA laqgħet il-kummenti tagħhom.  Jiġifieri jiena nemmen li ġaladarba se jintlaqtu lokalitajiet u se jkun hemm siti li fihom se jidħlu issa dawn l-industrial zones ġodda fil-lokalitajiet nemmen li kellu jkun proċess abbinat ukoll mal-pjani lokali nnifishom.

  THE CHAIRMAN:  L-Onor. Edwin Vassallo.

  ONOR. EDWIN VASSALLO (Segretarju Parlamentari):  Sur President, nista’ forsi hawnhekk nintervjeni għaliex jiena stess kont preżenti u kkoordinajt ma’ l-uffiċjali tal-MEPA fosthom qegħdin preżenti hawnhekk, proċess ta’ konsultazzjoni pubblika anke mal-pubbliku in ġenerali, kemm fuq livell ġenerali kif ukoll fil-lokalitajiet, jiġifieri fil-kommunitajiet fejn dawn iz-zoni prinċipalment kienu mħabbra li se jkunu u għal diversi drabi fuq diversi livelli kkonsultajna anke fuq l-iskema bħala skema b’mod ġenerali, nerġa’ ngħid ma’ wħud mill-uffiċjali meta ġejna biex inkunu nistgħu nintroduċu din l-iskema.  Jiġifieri l-konsultazzjoni fuq livell pubbliku fil-kommunitajiet u mas-setturi differenti tan-nies ġiet eżawrita u naħseb li ġiet eżawrita tajjeb ħafna.  
  THE CHAIRMAN:  L-Onor. Helen d’Amato.

  ONOR. HELEN D’AMATO:  Fuq nota ġenerali Sur President, fejn għandna l-paragrafu ġdid 10.15 tal-pjan ta’ struttura.  Jiena nieħu gost nara l-motivation biż-żieda għaliex għandek l-ewwel paragrafu li jibqa’ bażikament l-istess imbagħad għandek il-motivation għaliex dan qiegħed isir.   U wieħed jifhem kif ċerti garaxxijiet żviluppaw fil-qalba ta’ l-irħula u fi new housing areas u allura kienu qed joħolqu nkonvenjent għar-residenti.  Jiena naħseb li r-residenti ta’ kull lokalita` fejn hemm dawn il-parks li qed jiġu żviluppati żgur li se jarawhom bħala xi ħaġa pożittiva ferm u xi ħaġa li se jilqgħuha bil-ferħ għaliex minn ġo nofshom se jinqala’ inkonvenjent kbir.  Ħafna drabi dawn in-nies ibatu ħsejjes, ħmieġ u kull tip ta’ inkonvenjent ieħor, wara n-nofsinhar ma tistax tiftaħ u affarijiet bħal dawn.  Jiġifieri mingħajr ma tnaqqas lil dak li jkun milli jiżviluppa l-industrija żgħira tiegħu għaliex nemmnu li dawn huma industriji importanti ħafna, pero` mill-banda l-oħra wieħed irid jagħti kas ukoll tar-residenti li jkunu qegħdin fil-lokalitajiet u għalhekk jiena l-fatt li inti hawnhekk qiegħed iżżid ma’ dan il-paragrafu l-motivazzjoni ta’ kif se tipprova tinkoraġġixxi l-istructure plan jinkoraġġixxi li jkun hemm dawn l-ismall industrial zones barra mill-irħula, barra mill-qalba ta’ fejn joqgħodu n-nies u tiddefinixxi wkoll x’qed tifhem bihom u x’restrizzjonijiet trid tagħmel, fis-sens li dawn ma jmorrux f’żoni oħra biex ngħid hekk, allura wieħed għandu għaliex jappoġġja din it-tip ta’ emenda.

  THE CHAIRMAN:  Ovvjament wieħed irid jispjega li teoretikament stajna nistennew ir-reviżjoni kollha tal-pjan ta’ struttura.  Ovvjament mil-lat uman nifhmu li hemm nies li jew għandhom enforcement notice u diġa` kellhom ukoll notifika ta’ direct action min-naħa tal-MEPA, kif ukoll hemm nies hemm barra li jixtiequ jibdew attivita` ekonomika u jixtiequ jkollhom fejn.  Naħeb li kien ikun inġust ħafna li nistennew sas-sena li ġejja biex issir reviżjoni tal-pjan ta’ struttura sħiħ minflok ma’ nagħmlu reviżjoni parzjali u lil dawn in-nies inħalluhom jistennew.  Naħseb li qegħdin nagħmlu r-reviżjoni mhux billi l-gvern ġie hawnhekk u qal li jrid jagħmel din ir-reviżjoni, biex niftehmu seta’ effettivament jagħmel dan imma sar il-proċess kollu mibdi mill-MEPA b’diskussjoni mal-MEPA, b’public consultation process imbagħad ġie hawnhekk.

L-Onor. Vassallo.  Nixtieq li kemm jista’ ikun inkunu speċifiċi ma’ l-emendi ħalli nipprovaw nikkonkludu.

  ONOR. EDWIN VASSALLO:  Sur President, naħseb li jkun tajjeb li f’dan l-istadju forsi nista’ nagħmel żewġ kummenti.  L-ewwel kumment li tajjeb li l-Membri ta’ dan il-Kumitat ikunu mgħarrfa bihom huma li dawn is-siti li qegħdin inressqu għall-approvazzjoni ta’ dan il-Kumitat biex jiġu approvati permezz ta’ dan il-partial review ta’ l-istructure plan huma siti li b’mod ġenerali huma ‘l bogħod minn żoni residenzjali u huma siti li fuq livell ambjentali l-MEPA ħadet in konsiderazzjoni anke li b’mod ġenerali diġa` kellhom impatt negattiv fuqhom għaliex ħafna drabi kienu diġa` wżati għal xi użu ieħor preċedentement; uħud minnhom setgħu kienu barrieri u waħda minnhom kienet scrapyard.  Jiġifieri meta effettivament isir, dan l-iżvilupp se jkun qed jgħin biex ċertu siti li kellhom dehra pjuttost negattiva issa se jkunu żviluppati bl-aħjar mod possibbli.  Nemmen ukoll li fih innifsu dan il-proċess li qed jinġieb hawnhekk għall-approvazzjoni huwa proċess ta’ simplifikazzjoni tal-proċeduri għaliex il-mod li jieħu d-deċiżjonijiet dan il-gvern li jitressaq a partial review ta’ l-istructure plan għandha twassal fiha nfisha biex għaldaqstant iż-żmien jintrebaħ favur is-settur kummerċjali kif ukoll għada pitgħada il-mod ta’ kif se jitressqu għall-approvazzjoni l-applikazzjonijiet fuq livell komprensiv se jgħinu wkoll biex numru kbir ta’ nies minflok jiġri bħalma ġara l-Ħandaq jew l-Imrieħel, kulħadd jersaq għall-applikazzjoni privata tiegħu se jkunu qed jersqu dawn is-sidien b’applikazzjoni komprensiva għand il-MEPA u allura fih innifsu dan il-proċess se jissemplifika l-proċeduri u allura jnaqqas ċerta burokrazija li seta’ kien ikun hemm li kieku ma tteħditx din id-deċiżjoni.

  THE CHAIRMAN:  Jekk m’hawnx aktar kummenti se ngħaddi biex inressaq l-emendi waħda waħda għall-approvazzjoni imbagħad fl-aħħar nieħu vot sħiħ.
Il-mistoqsija hija l-ewwel emenda kif ippreżentata.  Dawk favur?  (Onor. Membri:  Aye)  Dawk kontra?  Agreed.

Emenda Nru. 1 għaddiet nem. con. 
  THE CHAIRMAN:  Il-mistoqsija hija emenda Nru. 2 kif ippreżentata.  Dawk favur?  (Onor. Membri: Aye)  Dawk kontra?  Agreed.

Emenda Nru. 2 għaddiet nem. con.

  THE CHAIRMAN:  Il-mistoqsija hija emenda Nru. 3 kif ippreżentata.  Dawk favur?  (Onor. Membri: Aye)  Dawk kontra?  Agreed.

Emenda Nru. 3 għaddiet nem. con.

  THE CHAIRMAN:  Il-mistoqsija hija emenda Nru. 4.  Dawk favur?  (Onor. Membri:  Aye)  Dawk kontra? Agreed.
Emenda Nru. 4 għaddiet nem. con.

  THE CHAIRMAN:  Il-mistoqsija hija l-emendi kollha kif ippreżentati u kif inhuma nkorporati fir-riżoluzzjoni oriġinali u allura l-approvazzjoni tar-riżoluzzjoni.  Dawk favur?  (Onor. Membri:  Aye)  Dawk kontra?  Agreed.
Naturalment din ir-riżoluzzjoni tmur quddiem il-Parlament, jiġi notifikat ovvjament il-Parlament li kien hemm qbil unanimu tal-Kumitat u ssir diskussjoni abbażi tal-kelliema taż-żewġ naħat tal-Kamra.  (Interruzzjonijiet)
Jien naħseb li kont ċar imma m’iniex se niġġieled gwerer fuq jekk kontx ċar jew le.  Nirrepeti dak li għedt qabel u ċioe` nistaqsi jekk hemmx qbil fuq ir-riżoluzzjoni bl-emendi kif ġew approvati. Dawk favur?  (Onor. Membri:   Aye)  Dawk kontra?  (Onor. Membri:  No)  Carried.   
Ir-riżoluzzjoni għaddiet bi tliet voti favur u wieħed kontra. 

  THE CHAIRMAN:  Peress li m’hawnx qbil unanimu din ir-riżoluzzjoni trid tmur fil-Kamra għad-diskussjoni.  Nirringrazzjakom.  

